
1 Kort om planforslaget 

1.1 Forord 

Nordplan sin planmal er basert på Kommunal- og moderniseringsdepartementet (KMD) si 
detaljerte sjekkliste for planomtale, og er inndelt i tema i tråd med denne sjekklista. Nordplan 
har, der vi har funne det føremålstenleg, justert på rekkjefølgja til nokre tema i sjekklista, samt 
slått saman nokre overskrifter og lagt til nokre få punkt. 

1.2 Aktørar 

Plankonsulent Nordplan AS utarbeider på vegne av tiltakshavar Jølster kommune ein 
reguleringsplan som legg rammer og føringar for området langs Kjøsnesfjordbrua i Jølster 
kommune  

Kontaktpersonar: Anne Grete Nøttingnes, Jølster kommune 
Oppdragsgjevar: Jølster kommune 
Nordplan AS: Arvid Tveit  

Oppdraget er utført i perioden august 2017- februar 2018.  

http://www.nordplan.no/
mailto:postmottak@jolster.kommune.no

1.3 Lokalisering og avgrensing av planområdet 

Planområdet har eit samla areal på 212 dekar (daa), og ligg ved Kjøsnesfjordbrua på gbnr. 
30/12 og 35/2 i Jølster kommune. Planområdet ligg om lag 2,5 km frå tettstaden Skei i Jølster 
kommune.  
 

Oversiktskart - Planområdet ligg i Jølster kommune i indre Sunnfjord i Sogn og fjordane, fylkesatlas.no, 

12.09.2017 

 

 

FØRDE 

SKEI 

SANDANE 

VASSENDEN 



  

  

Nordplan  side 7 – Planomtale reguleringsplan for Kjøsnes  
 
 

 

Planområdet ligg i munninga av Kjøsnesfjorden.  

 

 
Flyfotoet viser planavgrensing, Jølster kommune, 27.03.2017 

 

SKEI I JØLSTER 

KJØSNES 

SUNDE 



  

  

Nordplan  side 8 – Planomtale reguleringsplan for Kjøsnes  
 
 

 

 

1.4 Eksisterande situasjon  

Vedlagte flyfoto viser det viktigaste ved arealbruken i dag. 

 

 

 

 

 

 

 

 

Utsyn mot 

Kjøsnesfjordbrua midt i 

biletet og 

Kjøsnesfjorden rett 

fram. 3D frå 

Norgeibilder.no, 

12.09.17 

 

Kjøsnesfjordbrua midt i biletet, med tettstaden Skei i bakgrunnen.  

Området er i dag ein eldre etablert veg over Kjøsnesfjorden frå 1970, fv451. Brua ligg i stor 
grad på fyllmasse, medan det er ei mindre bru på midten av vegen med ein liten gjennomgang 
for vatnet.  

Meir detaljert om arealbruken i dag i kapittel 4.  

 

  

KJØSNES SUNDE 

1.5 Samandrag 

Føremålet med planarbeidet er å tilrettelegge for ein unik stoppeplass med utsyn over 
Kjøsnesfjorden og Jølstravatnet. Som følgje av ei auke i tunellar på bilvegen langs 
Kjøsnesfjorden, ynskjer kommunen å gjere landskapet meir synleg og tilgjengeleg gjennom ein 
rasteplass. Reguleringsplanen skal legge til rette for oppfylling av opptil 500 000 m3  

tunnelmasse til nytt land for uteopphald/rasteplass og friluftsområde ved Kjøsnes. 

1.5.1 Mogleg framtidig situasjon 

Vedlagte skisse viser forslag til ny arealbruk.  

 

 
Skisse Nordplan AS 
 
I planforslaget vert det lagt opp til tre nye utfyllingar for bruk i området. Desse områda skal i 
hovudsak etablerast som rasteplass, båthamn, parkeringsplass og utsiktspunkt. Den største 
endringa av området er i nord, på vestsida av brua.  

2 Plangrunnlag  

2.1 Plansituasjon  

Det er viktig å ha ein planprosess med eit godt samspel mellom private, lokale interesser og 
med statlege og fylkeskommunale organ. Kommunen kan eigengodkjenne planen dersom det 
ikkje ligg føre motsegn frå statleg fagmynde, fylkeskommune eller nabokommune.  

2.1.1 Statlege føringar 

• Statlege planretningslinjer for samordna bustad-, areal og transportplanlegging  
• Statlege planretningslinjer for differensiert forvaltning av strandsona langs sjøen 
• Fylkesdelplan for arealbruk 
• Fylkesdelplan for klima og energi 
• Regionalplan for fysisk aktivitet, idrett og friluftsliv. 
• Naturmangfaldlova 
• Vassresurslova 
• Kulturminnelova 

2.1.2 Kommunale føringar 

• Kommuneplan, langtidsprogram, arealdelen 
• Kommuneplanen sin samfunnsdel 
• Kommunedelplan for fysisk aktivitet, idrett og friluftsliv. 
• Kommunedelplan for klima og energi (under revisjon) 

 

2.1.3 Kommuneplanen sin arealdel  

 

Utsnitt av kommuneplanen sin arealdel 2013-2025 Jølster kommune , vedteken: 09.12.2014 

Innanfor planområdet er det i stor grad regulert til LNF-område på land i kommuneplanen sin 
arealdel. Sjøen er regulert til bruk og vern av sjø og vassdrag med tilhøyrande strandsone, og 

det er regulert inn veglinje over vatnet. Vestsida av Kjøsnesfjordbrua er i kommuneplanen 
regulert til fritidsbustadområde. Delar av planområdet inngår i dette føremålsområdet. Det er i 
tillegg ein reguleringsplan som gjeld framføre kommuneplanen i området nordvest for brua 
(Sandvika), sjå punkt 2.1.4 nedanfor.  

 

Føresegner 

Føresegner til kommuneplanen sin arealdel 

§ 1-6 MILJØKVALITET (PBL § 11-9 NR 6) 

A) Estetikk og landskapstilpassing  

«Estetikk, arkitektur og landskapstilpassing skal omtalast som eige tema i alle 
reguleringsplanar. I område med kulturmiljø og i samanhengande område med 
kulturmiljø/kulturlandskap skal det ved gjennomføring av tiltak leggast særleg vekt på å ta 
vare på kulturlandskapet/kulturmiljøet. Ved utforming av nye bygg skal det leggjast vekt på 
tilpassing til staden sin karakter med omsyn til volum, materialval, fargar og bygningstypologi. 
Fargar skal vere avdempa og i størst mogleg grad tilpassast omkringliggande bygg.»  

 

§ 3-2 BRUK OG VERN AV SJØ OG VASSDRAG, MED TILHØYRANDE STRANDSONE 

Nye tiltak i vassdrag kan ikkje gjennomførast nærmare vassdrag målt ved alminneleg 
høgvasstand enn 100 meter. 

 

§ 4-1 SIKRINGS- OG FARESONER (PBL § 11-8 A) FARESONE - RAS OG SKRED 

Innanfor omsynssone faresone - ras og skred, må det gjennomførast særskilde 
skredvurderingar før det vert gjeve løyve til gjennomføring av tiltak/vedteke reguleringsplan. 
Krava til tryggleik i kap. 7 i TEK skal ivaretakast. (Aktsemdskartet for snøskred og steinsprang er 
utarbeidd av Norges geotekniske institutt (NGI) for staten. Faresonene femnar om område der 
faren ikkje er vurdert og potensielt fareområde). 

 

Retningsliner 

FLAUMHØGDE VED JØLSTRAVATNET 

Ved utbygging kring Jølstravatnet er kote 208,9 estimert som vasstand ved 200 års flaum og 
209,1 ved 1000 års flaum. 

2.1.4 Gjeldande og tilgrensande reguleringsplanar 

Det er ingen reguleringsplanar innanfor det aktuelle planområdet, men det eksisterer to 
reguleringsplanar i nærleiken av planområdet. Begge grensar til planområdet. 

 

Tilgrensande reguleringsplanar 

Reguleringsplan for hyttefelt i Sandvika (PlanID 2003004) grensar til planområdet. Denne ligg 
på vestsida av Kjøsnesfjordbrua, og legg til rette for; 

- Allmennyttig forsamlingslokale   
- Fritidsbebyggelse 
- Park 

- Trafikkområde i sjø og vassdrag 
- Havneområde i sjø 
- Frittliggande småhusbebyggelse 

 
Frå denne planen er det særleg trafikkområder i sjø og vassdrag og hamneområde i sjø, samt 
parkområde som inngår i planområdet.    

 

  

Reguleringsplan for hyttefelt i Sandvika, vest for Kjøsnesfjordbrua, vedteken 17.06.2003 

 

Kjøsnes camping gnr. 30 bnr. 3, vedteken i 1994 (Plan ID 1994002) er tilgrensande 
reguleringsplan. I denne planen vert det i hovudsak lagt til rette for hytter, servicebygg og 
friområde/badeplass. 

Reguleringsplan for Kjøsnes camping gnr. 30 bnr, 3, vedteken 24.04. 1994.  

 

2.2 Analysar som arbeidet er basert på 

2.2.1 Analysar og utgreiingar som ligg føre ved oppstart 

• Massedeponering i Kjøsnesfjorden/Jølstravatnet. Konsekvensar for fisk og vassmiljø. 
Rådgivende biologer AS, 2015 

2.2.2 Analysar som er gjort i samband med planarbeidet 

I samband med planarbeidet er det utført konsekvensutgreiing for fleire tema, desse er 
oppsummert i eige vedlagt dokument.  

• Konsekvensutgreiing for kulturminne og kulturmiljø, Rådgjevande arkeologar, 13.02 
2018 

- Tiltaket vil ikkje kome i direkte konflikt med verdifulle kulturminne, men vil ha negativ 
visuell innverknad på kulturmiljøet rundt. Kjøsnesbrua i seg sjølv er eit kulturminne, 
men har liten verdi på grunn av sin unge alder.  

• Konsekvensutgreiing for naturmangfald, Rådgivende biologer AS, 20.01. 2018. 

- Det er vurdert at tiltaket vil ha positiv konsekvens for fisken i vatnet som følgje av meir 
gjennomstrøyming under brua. Det vil i tillegg vere positiv konsekvens av fleire grunne 
område med lengre strandlinje.  

• Rapport for vurdering av grunnforhold, Sunnfjord Geo Center, 12.01.2018  

- Utrekningar i rapporten viser at ved dei planlagde utfyllingsdelane er bereevna til 
grunnen er mykje høgare enn vertikaltrykket. Grunnen vil dermed tåle lasta av 
fyllmassane og alle last som er planlagt over fyllmassane. Rapporten er lagt ved 
planforslaget.  

3 Planprosessen 

3.1 Oppstartsmøte og føresetnader for planarbeidet 

Detaljregulering Kjøsnesbrua 1431 - 2017001 
 
Oppstartsmøte vart gjennomført på Skei med etterfølgjande synfaring til Kjøsnesfjordbrua den 
21.08.2017. I Jølster kommune er det eit politisk ønskje om å setje i gong planarbeid for 
området. Målet er å få til noko samfunnsnyttig ut av overskotsmassane frå tunneldriving 
innover i Kjøsnesfjorden. Ei utvikling av området kan gjere opp for tapet av fjordutsikt frå 
bilvegen i Kjøsnesfjorden, og såleis vere attraktivt for turistar i området. 
 
Planen er ei detaljregulering etter plan- og bygningslova § 12-3. Relevante problemstillingar er 
biologiske/økologiske konsekvensar med fylling i vatn, landskapsform- og verknad, samt 
kulturmiljø.      
 
Omfanget av detaljreguleringsplanen utløyser krav om planprogram og konsekvensutgreiing i 
medhald av pbl. §§ 4.1 og 4.2. Jølster kommune har utarbeida planprogram, medan Nordplan 
vil utarbeide konsekvensutgreiing.  
 
Aktuelle tema for ROS-analyse er flaum, stabilitet/grunnforhold i vatnet, overflatevatn, 
klimaendring, ekstremvær, naturmangfald, fauna, fisk vassdragsområde, kulturminne/ -miljø, 
trafikkstøy, høgspentlinje og beredskap (brannsmitte, tilkomst og sløkkevasskapasitet). 

Tema som grunnforhold (stabilitet), kulturmiljø, biologisk mangfald og naturmangfald vil verta 
grundig utgreia i samband med  av nye undersøkingar. Det vil mellom anna utførast prøvefiske 
og synfaringar i området. Heimelshavarar og rettigheitshavarar skal informerast om det 
pågåande reguleringsplanarbeidet og skal varslast når det det skal gjerast undersøkingar i 
prosjektområdet.  
 
Som forarbeid til reguleringsplanen har Nordplan AS utarbeida tre skisseforslag til mogelege 
tiltak ved Kjøsnesbrui. Jølster kommune ønskjer å gå vidare eitt av desse forslaga, der det er 
lagt opp til fylling i sjø tre stader langs brua; to større på vestsida og ein mindre fylling på 
austsida av brua.  

3.2 Medverknad 

Varsel om oppstart:  

Planen vart i medhald av plan- og bygningslova § 12-8 kunngjort oppstarta med annonse i 
Firda og e-post eller brev til grunneigarar, naboar, lokale og regionale høyringsinstansar. Frist 
for merknader var sett til 26.05.17. Planarbeidet er også annonsert på Jølster kommune sine 
heimesider.  

Liste over varsla partar går fram av varslingsbrev, datert: 07.04.2017. Det er kome inn 5 innspel 
i annonseringsperioden. Desse er oppsummert og vurdert i eige skjema, sjå vedlegg.  

3.3 Oppsummering av innkomne merknader 

Dei mest omfattande merknadene er oppsummert i dette avsnittet.  
 
Fylkesmannen i Sogn og Fjordane datert 31.05.2017: «Vi rår klart frå å legge til rette for 
massedeponi ved Kjøsnesbrua særleg utifrå auren både med tanke på gyteplassar og 
oppvekstområde, samt gjennomstrøyming og samverknader av tiltaket. Dersom kommunen 
likevel går vidare med planane om massedeponi her, og planane viser seg å vere konfliktfylte 
m.o.t. auren i Jølstravatnet/ Kjøsnesfjorden, vil vi vurdere å fremme motsegn mot 
reguleringsplanen.»  
 
Sogn og Fjordane fylkeskommune, datert 26.05.2017: «Ei storstila utfylling i vatnet i og ved 
denne kryssingsstaden er vi svært negative til av omsyn til automatisk freda kulturminne, og 
den sentrale posisjonen som området har hatt når det gjeld kommunikasjonen i historisk og 
førhistorisk tid. Det er viktig at kulturminne, kulturlandskapet og det naturlege storskala 
landskapet blir teke vare på. Ein stor tilførsel av tunnelmassar vil påverke og endre landskapet i 
negativ lei. Vi varslar difor at vi vil vurdere motsegn til planen dersom det ikkje blir lagt inn 
omsynssoner med tilhøyrande føresegner.» 

 
Norges- vassdrags og energidirektorat, datert 29.05.2017: «Eventuelle avbøtande tiltak må 
vurderast, skildrast og innarbeidast i plankart og føresegner. I denne saka meiner vi 
konsekvensar for aurebestanden, med t.d. verknad for gytetilhøve i vatnet, straumtilhøve i 
tilknyting til ev. gyteområde, og konsekvensar i anleggsfasen er særleg viktig å legge vekt på. 
Ein bør og vurdere om utfylling kan favorisere ørekytebestanden på kostnad av auren (t.d. stort 
tal holrom i utfyllinga).» 

 «Vi vil gjere merksam på at NVE vil vurdere å fremje motsegn til planen dersom skadar og 
ulemper for ålmenne og private interesser i vassdraget vert større enn fordelane ved tiltaket, 
og/eller dersom dei negative konsekvensane for ålmenne interesser er for dårleg gjort greie 
for. Dersom planen inneber vesentlege skadar eller ulemper for vassdraget kan det verte 
aktuelt å krevje at alternativ lokalisering av steinmassane vert utgreidd.» 

 

3.4 Konklusjon og samla vurdering av innkomne innspel  

Vurdering av Fylkesmannen sin merknad: Auren sine tilhøve er ein del av det som skal 
konsekvensvurderast. Ei konsekvensvurdering vil gje svar på ulike problemstillingar. 
Rådgivande Biologer har tidlegare vurdert dette: «Fyllmassane vil innehalde sprengstoffrestar, 
nitrogenforbindelsar, oljerestar og plastikk, men i såpass låge konsentrasjonar at det i liten 
grad vil påverke fisk og vassmiljø». Vert skildra i planomtalen. ROS-analyse skal utarbeidast. 
 

Vurdering av Fylkeskommunen sin merknad: Det skal i planprosessen gjennomførast ei 
konsekvensvurdering som vurderer desse ulike tema. Ev. avbøtande tiltak skal inn i 
føresegnene til planen. Ev. å opne opp vegfyllinga skal vurderast undervegs i planprosessen. 
Konsekvensar vert vurdert av Rådgivende Biologer. Grunntilhøve og flaumfare er tema som 
vert vurdert i ROS-analysen. Arealbrukskategorien Bruk og vern av sjø og vassdrag, jf. PBL § 12-
5 nr 6, skal nyttast til å merke vatn og kantsoner. Konsekvensvurdering vil gje svar på skadar og 
ulemper som tiltaket ev. medfører. 
 
Vurdering av NVE sin merknad: Konsekvensvurdering vil gje svar på skadar og ulemper som 
tiltaket ev. medfører. Ev. avbøtande tiltak skal inn i føresegnene til planen. 

4 Planområdet – eksisterande situasjon 
Planområdet er på om lag 211 daa og er lokalisert sør-vest for Skei tettstad som er 
administrasjonssenter i Jølster kommune. Planområdet ligg i Kjøsnessundet, og har tilknyting 
til Kjøsnesfjordbrua som knyter nord- og sørsida av Kjøsnessundet saman. Sundet er 600 
meter. Store delar av kryssinga over sundet er fylling, medan det midt på er ei mindre bru utan 
fylling. 

Det er spredt bebyggelse på begge sider av Kjøsnesfjordbrua. Denne bebyggelsen knyter seg 
særleg til gardsbruk. Det er òg ein del fritidsbusetnad i området.  

4.1 Bruk av planområdet 

Planområdet er i dag nytta som bilveg til sørsida av Jølstravatnet og sørsida av Kjøsnesfjorden i 
Jølster kommune. Kjøsnesfjordbrua er ein del av fylkesveg 451 og er hovudveg til tettstaden 
Skei i Jølster kommune for busette i grendene på sørsida av Jølstravatnet og Kjøsnesfjorden; 
Sægrov, Sunde, Myklebust, Dvergsdalen og Sanddalen. Vegen fungerer òg som vegforbindelse 
til museet Astruptunet for køyrande som kjem frå aust og nord.  

Ute på sjølve brua er det lite opphaldsareal, og dersom personar vil nyte utsikta eller parkere 
bil for kortare stopp er det lite tilrettelagt for dette på vegen. Begge sider av Kjøsnessundet 
inngår i strandsoneområde, samt eksisterande jordbruksareal/dyrka mark.     

 

 

Bilete teke frå Kjøsnesbrua, Fv. 451 i nord-austleg retning mot Skei, 21.08.2017 

Utsyn frå Kjøsnesfjordbrua inn i Kjøsnesfjorden, 21.08.2017 

Bilete teke frå nord-aust frå Kjøsnes, 21.08.2017 

Bilete teke frå Fv. 451 i sør-vestleg retning, mot Sunde.  

4.2 Kulturminne og kulturmiljø 

 

Kartet syner at det er mange arkeologiske kulturminner, SEFRAK-bygg og kulturmiljø i området rundt 

planområdet. Det er i tillegg eit gravminne/gravrøys frå jernalderen er registrert innanfor planområdet. 

Kjelde: fylkesatlas.no 

Kulturminne på land: 

Rådgjevande arkeologar ANS har utført konsekvensutgreiing for kulturminne og kulturmiljø.  

I konsekvensutgreiinga har området Kjøsnes fått stor verdi, sjølve Kjøsnesbrua har fått liten 
verdi medan Sunde har fått liten til middels verdi.  

Kjøsnes har blitt omtalt i ein rapport over prioriterte kulturminne for framtidig tilrettelegging i 
Sogn og Fjordane frå 2011, i regi av Riksantikvaren. Gravminna på Kjøsnes er lista som 2. 
prioritet i Jølster kommune.   

Kjøsnesbrua er eit kulturminne knytt til samferdsel i Jølster kommune. Verdien er sett til liten 
på grunn av at brua ikkje har ein særleg høg alder.  

Sunde har nyare tids kulturminne i form av bygningar, samt eit kulturmiljø rundt ei samling av 
eldre bygg (1500-talet) kalla Trolltun. Bygningane i Trolltun har blitt flytta til eigedommen i 
nyare tid. I ei samla verdivurdering har området liten til middels verdi.     

KJØSNES 

SUNDE 

KJØSNESBRUA 

Verdikart frå konsekvensutgreiing kulturminne og kulturmiljø. Kjelde: Rådgivende biologer AS. 

4.3 Landskap 

Planområdet ligg ved opninga til Kjøsnesfjorden med utsikt mot bratte fjell langs den smale 
fjorden. Kjøsnesfjorden er ein innlandsfjord og er ein del av Jølstravatnet. Fjorden får tilførsel 
av brevatn frå Grovabreen sørvest frå Jostedalsbreen. Største dybde som er registrert er 149 
meter, medan fjella stig over 1000 meter over havet. Sjølve planområdet ligg på vatnet 
(fyllmasse) og relativt flate områder på kvar si side av vatnet.  

Kartet viser helling frå 20o til 90o (raud markering). Kjelde: Geodata Labs.  

4.4 Friluftsareal, rekreasjonsverdi og bruk  

Nordsida av brua og sjølve brua er registrert som regionalt viktig friluftsområde i FRIDA (jf. 
Fylkesatlas). Det er kjent at brua vert nytta i samband med fiske. Elles er det ikkje kjent at 
sjølve brua har veldig stor bruk slik situasjonen er i dag, men området har eit stort potensiale 
for utvikling som rekreasjonsområde. Det er særleg den gode utsikta i området, inn mot 
Jølstravatnet og inn i Kjøsnesfjorden, som bidreg til at området har stor rekreasjonsverdi.  

4.5 Naturverdiar, viltinteresser, økologiske funksjonar  

Det er utført konsekvensutgreiing for naturmangfald i samband med planarbeidet.  

Innanfor planområdet er det på Kjøsnes-sida i hovudsak fulldyrka jord, langs vatnet er det 
noko lauvskog. I tillegg finst det noko open jorddekt fastmark. På Sunde-sida finst det skog av 
høg bonitet, samt noko open jorddekt fastmark. 

Planområdet inneheld grunne botnareal, som er viktige beiteområde for auren. Jølstravatnet 
og Kjøsnesfjorden er, med unntak av nokon få grunne område, brådjupe vatn. Planområdet 
inneheld såleis kvalitetar som er viktige for auren i begge vatna. 

Ingen registreringar av raudlisteartar i området som blir direkte fysisk påverka, eller dei 
tilstøytane områda der tiltaket vil kunne ha ein effekt.  

4.6 Grunnforhold 

 

Berggrunn: På begge sider av Kjøsnessundet er det bergarten diorittisk til granittisk gneis, migmatitt. 

Kjelde: ngu.no, 10.10.17 

 

Lausmasse: På begge sider av Kjøsnessundet er det lausmassetypen morenemateriale, usamanhengande 

eller tynt dekke over berggrunnen. Det gule feltet på vestsida av brua er breelvavsetning. Kjelde: ngu.no, 

10.10.17. Også på sjøbotnen er det registrert morenedekke, kjelde: Sunnfjord Geo Center.    

4.7 Jordressursar/landbruk/skogbruk 

Austsida og vestsida av planområdet er særleg dominert av jordbruk, denne jorda er registrert 
som fulldyrka jord. Elles er det mindre areal med lauv- og barskog med høg bonitet og fulldyrka 
jord på vestsida av planområdet.    
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Grøn farge viser skogsområder og gul farge viser jordbruksområder, Kilden.nibio.no, 14.09.2107 

 

4.8 Teknisk og sosial infrastruktur 

4.8.1 Trafikkforhold 

Vegkryssinga over Kjøsnessundet har ei breidde på om lag 5,5 m, og har god sikt. Det er ikkje 
tilrettelagt for gåande gjennom gang- sykkelveg. Det er registrert ein ÅDT på 200 (2016) over 
Kjøsnesfjordbrua, der om lag 10 av desse er lange køyretøy.  

Det er ikkje registrert nokon ulukker på strekninga over Kjøsnesfjordbrua eller nærområdet, jf. 
Vegkart.no.  

I dag eksisterer det ein open del under midten av brua. Det er lite klaring under denne, og ikkje 
passeringsmoglegheiter for båtar over ein viss storleik. Mindre robåtar og kajakkar kjem under.     

 

4.8.2 Vatn- avløp – overvatn 

Det eksisterer ikkje nokon anlegg for vatn og avlaup i dag innanfor planområdet. Heller ikkje 
særlege område tilpassa handtering av overvatn.     

Overvatn: Hyppigare førekomst av kraftig regnvêr, med tilhøyrande risiko for lokale flaumar. 
Gode dreneringssystem for overvatn. God kapasitet på grøfter og stikkrenner. Ev. anlegg for 
overvatn skal dimensjonerast for framtidig nedbørsauke på 40% i år 2100. 

 

4.8.3 Renovasjon  

Jølster kommune er tilknytt Sunnfjord Miljøverk IKS (SUM, eit interkommunalt selskap). SUM si 
hovudoppgåve er å ta hand om hushaldningsavfallet og administrere mellom anna 
renovasjonskøyring, mottak av avfall på returpunkt, samt vidaresending av avfall. Dei yter 
tilsvarande tenester til næring.  

4.8.4 Energiforsyning, høgspentlinjer, ledningar i grunnen og trafostasjonar 

Høgspent (22kV) i planområdet. Retning aust-vest som kryssar Kjøsnesfjorden. 
Det går ein høgspentleidningar gjennom området i vest/aust retning. Den er på 22kV 
(Sunnfjord Energi AS, Sogn og Fjordane Energi AS). Det er fare for stråling. Omsynssone med 
byggeforbod 6m (22kV) frå ytterste fase (linjetråd), dvs. totalt 16m. 

I planen skal det leggast inn omsynssone H370_1 og føresegner med tanke på stråling. 
Byggeforbod 6m frå ytterste linjetråd. 
 

4.8.5 Offentlege servicetilbod 

Offentlege servicetilbod er lokalisert i tettstaden Skei, om lag 2,5 km frå planområdet.  

4.9 Universell utforming  

Det er ingen særskilt tilrettelegging pr. i dag.  

Byggverk og offentlege uterom skal ha arkitektonisk kvalitet. I dette ligg det at det skal vere 
kvalitet både teknisk, funksjonelt og visuelt. Med byggverk vert det i tillegg til bygg også meint 
tekniske anlegg som t.d. vegar, fortau og møteplassar.  

4.10 Støyforhold 

I 2009 vart det utarbeidd prognosar for støy i 15-20 år framover, der støynivået viser seg å 
ligge på 55-65 dB. Kartet nedanfor viser prognosane for den aktuelle strekninga.    

Støyvarselkart frå Statens vegvesen frå 2009, viser prognosesituasjon for år 2025.   

5 Risiko og sårbarheit 
Risiko- og sårbarheitsanalyse for planområdet er lagt ved som eige dokument.  

Etter gjennomgang av Ros-sjekklista i punkt 1.2 i vedlagt analyse, er det konkludert med 
følgande moglege hendingar innanfor planområdet: 

• Flaum 
• Overflatevatn/klimaendringar/nedbørutsett 
• Vindutsett område (ekstremvêr) 
• Naturmiljø  
• Sårbar fauna/fisk  
• Kulturminne/-miljø  
• Trafikkstøy 
• Høgspentlinje 

 

5.1 Oppsummering konkrete tiltak 

Vurderingar i ROS-analysen er delvis oppsummerte i boksen under.  

 

 

 

 

 

 

 

 

• Krav til avbøtande tiltak er lagt inn i føresegnene. 
• Anlegg for overvatn skal dimensjonerast for framtidig nedbørsauke på 40% i år 

2100. Innanfor området må utbyggar sørgje for nødvendig drenering for overvatn 
og grunnvatn.  

• Byggeforbud 6m frå ytterste linjetråd ved høgspentlinje. 
• Innanfor område vist som omsynssone støy, H220, “gul sone” kan det godkjennast 

tiltak som ikkje er støyømfintleg eller der det er gjort støyreduserande tiltak, 
dersom tiltaka elles er i samsvar med reguleringsformålet. 

• Tiltaket vil ikkje medføre direkte konflikt med kulturminne, men det vil bli eit 
dominerande element nær kulturmiljøet og forstyrre utsynet frå Nausthøgodden 
og gravminna der, mot Ask id nr 72960 og utover Jølstravatnet. Lagt inn 
omsynssoner kulturmiljø i sjøen og på land der det ikkje er tillate med tiltak.   

• Konstruksjonar/tiltak i tryggleiksklasse 2, under kote +208,9 skal sikrast med 
omsyn til flaum. Plassere eller sikre byggverk mot flaum eller utforme og 
dimensjonera byggverket slik at det toler flaum, og dermed ikkje fører til fare for 
menneske eller større materielle skadar. 



  

  

Nordplan  side 26 – Planomtale reguleringsplan for Kjøsnes  
 
 

 

6 Skildring av planforslaget 
Målsetting:  

Føremålet med detaljreguleringsplanen er å legge til rette for tre fyllingar i sjø langs 
Kjøsnesfjordbrua for å etablere tre rasteplassar av ulik storleik og funksjon. Tiltaket skal sikre 
stoppeplassar med god utsikt over Kjøsnesfjorden og Jølstravatnet.  

6.1 Planlagt arealbruk 

6.1.1 Reguleringsføremål 

Tabell 1: Arealet er fordelt på dei ulike reguleringsføremåla slik tabellen viser. 

 

6.2 Gjennomgang av aktuelle reguleringsføremål 

6.2.1 Fritidsbusetnad 

Område BFF er område for fritidsbustader. Føremålet er det same som gjeldande arealplan i 
kommunen. Reguleringsføresegner er vidareført frå eksisterande reguleringsplan i området.   

6.2.2 Rasteplass/båthamn/vegareal 

Det er tre område merka med o_SAA. Dette er areal for mellom anna rasteplass, båthamn, 
vegareal og snuplass for buss. Innanfor felta vil det verte tilrettelagt for opphald og aktivitetar 
som m.a. fiske. Det er lagt opp til at det totalt vil fyllast om lag 150 000 kubikk med massar i 
vatnet for å kunne etablere dei skisserte rasteplassane.   

O_SAA2 er det største feltet og er tiltenkt rasteplass med tilhøyrande båthamn. Det tillatast òg 
å etablere snuplass for buss innanfor området. Innanfor felt o_SAA1 er det avsett areal til veg, 

Reguleringsføremål Plannemning 
Areal totalt 

(daa) 

§ 12-5 nr. 1 – Bygningar og anlegg   

Fritidsbusetnad - frittliggjande BFF 3,1 

§ 12-5 nr. 2 – Samferdselanlegg og teknisk infrastruktur   

Rasteplass/båthamn/vegareal SAA 21,9 

Køyreveg SKV 5,3 

Gang- og sykkelveg SGS 1,9 

Annan veggrunn - teknisk anlegg SVT 2,6 

Annan veggrunn – grøntareal SVG 1,1 

§ 12-5 nr. 5 Landbruks-, natur og friluftsføremål   

LNF-areal LL 15,1 

§ 12-5 nr. 6 Bruk og vern av sjø og vassdrag med tilhøyrande strandsone   

Friluftsområde i sjø og vassdrag med tilhøyrande strandsone VFS 159,7 

SUM  210,7 

parkering, samt opparbeiding av rasteplass. Felt o_SAA3 kan nyttast til gangareal, utsikt og 
tilkomst til sjøen.  

6.2.3 Køyreveg 

Veg o_SKV1 er offentleg veg gjennom området. Breidde er 6,25 m, inkludert skulder. Det er 
teke utgangspunkt i Figur C.18 i handbok N100 for vegareal på land, men regulert for skulder 
på 0,25 m på arealet mot der det er lagt opp til gang- og sykkelveg.   

 

Vegareal på kvar side av Kjøsnesbrua 

 

Snittet under viser veggrunn det er regulert for i planforslaget, med areal avsett til rekkverk på 
kvar side og mellom køyrebane og gang- og sykkelveg.  

 

 

Det er lagt til rette for ein brei gang- og sykkelveg (3m) gjennom området, avskilt frå køyrebana med 

rekkverk (1m). Figur: Nordplan AS 

 

6.2.4 Gang- og sykkelveg 

O_SGS1 er offentleg gang- og sykkelveg langs køyreveg SKV. Breidde 3 m.  

6.2.5 Annan veggrunn – teknisk anlegg  

Det er avsett eit 1 m breitt belte mellom køyreveg og fortau til teknisk anlegg for veg, som skal 
nyttast til plassering av rekkverk for å skilje køyretøy og mjuke trafikkantar.   

6.2.6 Annan veggrunn – grøntareal   

Dette føremålet omfattar areal som naturleg høyrer til vegen som grøft, skjering, fylling, mur, 
rekkverk m.m.  

6.2.7 LNF-areal 

Felt LL1 og LL2 er avsett til LNF-føremål i tråd med dagens bruk og kommuneplanen sin 
arealdel.  

6.2.8 Friluftsområde i sjø og vassdrag med tilhøyrande strandsone 

På begge sider av brua er det regulert for friluftsområde i sjø og vassdrag med tilhøyrande 
strandsone. Områda er markert med VFS1 og VFS2 

6.3 Plassering og utforming av tiltak 

 

 

 

6.3.1 Byggehøgde 

Byggehøgd går fram av føresegner.  

6.3.2 Grad av utnytting  

Tomteutnyttinga vert utrekna etter «Rettleiar for grad av utnytting» 
https://www.regjeringen.no/no/dokumenter/grad-av-utnytting/id749790/  Den er vist med 
prosent bebygd areal, %-BYA, og er vist på plankartet.  

 

Parkering mm. 

Rasteplass, 
båthamn  

Utkikkspunkt 

https://www.regjeringen.no/no/dokumenter/grad-av-utnytting/id749790/

6.4 Estetisk kvalitet 

Bygg, anlegg og uteområde skal tilfredsstille rimelege estetiske omsyn både i seg sjølv og i 
forhold til omgjevnadane. Tiltak skal ha ei god estetisk utforming i samsvar med funksjon og 
med respekt for naturgitte og bygde omgjevnader. Skjemmande fargar skal ikkje tillatast og 
kan verte kravd endra. Runde og organiske formar bør nyttast framføre harde og rette linjer. 
Sideterrenget bør avsluttast med relativt slake skråningar og overgang mot vassflata. Det bør 
leggjast til rette for fleirbruk av areal. Areala bør utformast slik at bruksinteresser ikkje kjem i 
konflikt med kvarandre.   

6.5 Universell utforming i planforslaget 

Det er stilt krav i føresegner til minimum 5 % HC-parkering i samsvar med Jølster kommune sin 
kommuneplan. Det vil elles verte universelt utforma gjennom planering av området, og 
universelt utforma bygg.  

6.6 Omsynssoner (pbl. § 11-8) 

6.6.1 Faresone – flaum (§ 11-8 a) (sone H320_) 

Det må ikkje oppførast bygg med kjellar under kote 208,9. Bygging kan tillatast dersom det 
vert bygd med vasstett konstruksjon eller dimensjonar og konstruksjonar som toler 
belastninga, slik at ein unngår skadar. 

Ved etablering av nye bygningar lågare enn 2,5m over nivået for ein 200 års flaum, skal tiltaket 
ved planlegging og byggesakshandsaming vurderast i høve flaum.  

6.6.2 Høgspenningsanlegg (§ 11-8 a) (sone H370_) 

Omsynssone H370 med byggeforbod 6m (22KV) frå ytterste fase (linjetråd), dvs. totalt 16 
meter.   

6.6.3 Særlege omsyn til kulturmiljø (§ 11-8 c) (sone H570_) 

Det er lagt inn ei 70 m brei omsynssone langsmed vasskanten og inn på land og ei 100 m brei 
omsynssone langs vasskanten og ut i vatnet. For å ta vare på kulturminne, kulturlandskap og 
det storskala landskapet er det ikkje tillate med tiltak innanfor omsynssonene. I ein mindre del 
av vasskanten er det kortare enn 100 meter frå land til tiltaksområde. Det er om lag 70 meter 
få vasskanten til område SAA2.  

6.6.4 Bandleggingssone (§11-8 d) (sone H730_) 

Området innanfor H730_ er det ei gravrøys frå jernalder som er automatisk freda - bandlagt 
etter kulturminnelova. Det er ikkje tillate å setje i gong tiltak som kan skade, øydelegge eller 
skjemme kulturminnet med mindre det er gitt tillating til dette av kulturminnemyndigheitene.  

7 Konsekvensutgreiing  

7.1 Vurderte tema i konsekvensutgreiinga 
I planprogrammet for detaljreguleringsplan Kjøsnes gjev rammer for gjennomføring av 
konsekvensutgreiing. Konsekvensutgreiinga skal fokusere på kva forhold det er nødvendig å få 
oversikt over for å kunne gjera vedtak om, og eventuelt på kva vilkår prosjektet kan 
gjennomførast. Planprogrammet listar opp utredningstema, gjengjeve i tabellen nedanfor. I 
arbeidet med konsekvensutgreiinga er det funne hensiktsmessig å skilje ut risikoanalysar i 
eigen del. Vurderingane er i hovudsak basert på kjende registreringar, fagleg skjøn, synfaringar 
og andre kjende opplysningar.  Særskilde tema som innebar ny gransking har eige fagrapport 
som vedlegg til plan. Ei kort oppsummering er teke inn i kapitelet for det enkelte tema dette 
spesielt i høve fylling i vatnet. 

  

Tabell 2 Planprogrammet si oversikt over tema som skal greiast ut i konsekvensutgreiinga. 
Tabellen leiar ut i 6 overordna tema, utgreidd i kapittel 7.3 – 7.9. 

Tema Gransking Behov for ny gransking 

1. Natur   

1.1. Naturmiljø  Tema naturmiljø omhandla naturgrunnlaget, 
naturtypar og det biologiske mangfoldet knytta til 
dei ulike naturtypane. Innafor planområdet vil 
vurderingene i forhold til naturmiljø vere knytt til 
tiltakets påverknad på biologisk mangfold i berørt 
område generelt, og spesielt i vatnet. 

Ja i strandsona og vatnet. 

1.2. Grunnforhold Undersøkingar for å sikre gjennomførbarheten av 
tiltak i vatn. 

Ja 

1.3. Fareområder ROS-analyse Nei 

1.4 Landskapsbilde   Estetiske verdiar, visuell oppleving og korleis dei 
visuelle kvalitetane i omgjevnaden og korleis desse 
vert endra som følgje av tiltaka. Temaet tar føre seg 
korleis tiltaka skal vere tilpassa landskapet, verknad 
av tiltaka i landskapet er avhengig av utforming og 
plassering. 

Nei 

1.4 Naturresursar Omfatter alle ressursar knytt til jord, skog og andre 
utmarksareal, fiskebestand, vilt, vassførekomster og 
ressurser knyttet til berggrunn, mineral og løsmassa. 

Ressursar frå jord, fiskebestandar i sjø og ferskvatn, 
vassførekomstar, berggrunn, lausmassar og 
mineralar skal omtalast i dette prosjektet. 

Ja i strandsona og vatnet. 

1.5 Biologisk mangfald Naturmangfaldlova §§ 8-12 

Det er ikkje registrert viktige naturtypar eller påvist 
raudlista eller trua artar eller eit sjeldsynt 
artsmangfald. 

Nei 

1.6 Klima og miljø Korleis påverkar tiltaka klima og miljøet og også 
klimatillpassing. 

Nei 

2. Samfunn   

2.1 Infrastruktur:  Utviding av eksisterande veg/bru Nei 

2.2 Born og unge Omsyn til barns interesser. Nei 

2.3 Kulturminne og 
kultumiljø 

Tema kulturmiljø omfatter viktig kulturlandskap og 
kulturminner. Området Kjøsnes inneheld freda 
kulturminne, gardsmiljø og nyare tids kulturminner. 
Kulturminnelova § 9. 

Automatisk freda kulturminne og  

Samarbeid med 
FK/Kulturavd  

potensial for funn av slike skal reistrerast, skildrast 
og  vurderast. Kulturmiljøa skal kartfestast og 
verdivurderast. 

2.5 Turisme Omsyn til turisme. Nei 

2.6 Universell utforming Prinsippene for universell utforming skal følgjas ved 
utbygging av området.  

Føresegner 

Utbyggingsplan 

2.7 Landbruk Konsekvensar: landbrukseigedommar Nei 

2.9 Folkehelse, nærmiljø og 
friluftsliv -fiske 

Tilrettelegging for fysisk aktivitet og sosiale 
møteplasser for alle  aldersgrupper, er viktige 
bidragsytere til god fysisk og psykisk helse og  trivsel.  

Vurdert korleis tiltaket svekkar eller betrar dei 
fysiske tilhøva for trivsel,samvere og fysisk aktivitet i 
området. 

Nei 

 

7.2 Metode 
Statens vegvesen sin håndbok V712 er lagt til grunn for konsekvensutgreiinga. 

 

7.2.1 Verdivurdering 

Verdien til dei ulike delområda er vurdert for kvart enkelt utgreiingstema. Der det er naudsynt 
å differensiere ulik grad av konsekvens er planområdet oppdelt i delområde som er utgreidd 
kvar for seg. 

 

I arbeidet med verdisetting er statlege mål  og retningslinjer lagt til grunn.  

 

 

 

 

7.2.2 Omfang av tiltaket 

Omfanget seier noko om i kor stor grad tiltaket påverkar influensområdet. I 
omfangsvurderinga nyttast også en skala. Som vist under strekker skalaen seg frå særleg 
negativ til særleg positiv. 

 

 

 

 

 

 

 

Liten Middels Stor Figur 1: 
Verdiskala 

Særleg 
negativt 

Middels 
negativt 

Lite 
negativt 

Lite 
positivt 

Middels 
positivt 

Særleg 

Figur 2: 
Omfangsskala 

7.2.3 Konsekvens av tiltaket 

Til slutt vurderast konsekvensen av 
tiltaket. Dette gjerast ved å nytte ei 
konsekvensvifte frå Statens håndbok 
V712. I konsekvensvifta samanstillast 
verdi og omfang. Verdiskalaen skildra 
over utgjer x-aksen, mens 
omfangsskalaen utgjer y-aksen. 

 
 
 

 

 

 

 

 

 

 
Konsekvensvifte fra Statens vegvesen sin håndbok V712 

 

7.3 Naturmangfald, klima og miljø 
Under gjengis et sammendrag av KU-temarapport 1, Konsekvensutredning for naturmangfald. 
Rådgivende Biologer AS. 

 
Jølstravatnet og Kjøsnesfjorden består av to basseng med ein terskel imellom seg (jf. kap 7.9.1). 
Kjøsnesfjorden  får tilstrøyming frå breelv, og har derfor meir leirholdig vatn enn Jølstravatnet. 
Etter at brua kom på 60-tallet, vart det mindre gjennomstrøyming av vatn mellom dei to 
bassenga, samt mindre vandring av fisk. Skiljet mellom det leirehaldige vatnet i Kjøsnesfjorden 
og det klårare vatnet i Jølstravatnet vart såleis forsterka.  Som følgje gjekk produksjonen av fisk 
ned i Kjøsnesfjorden. Eit kraftverk som vart sett i drift i 2010, har derimot verka positivt på å 
redusere leirinnholdet i overflatevatnet, da avløpet frå kraftverket ligg på 20 meters djup. Det 
er ikkje kjent om dette har medført høgare fiskeproduksjon.  

 
Jølstravatnet har det mest omfattande kommersielle fisket etter innlandsaure i Noreg. På 
nordsida av Kjøsnesbrua er det mykje marflo, som er viktig mat for auren. Områda på båe sider 
av brua er grunne og har gode kvalitetar for oppvekst av fisk, men det er ikkje gyting innanfor 
planområdet. I Kjøsnesfjorden er det mykje liten aure. Dette skyldes dårlegare 
produksjonstilhøve grunna leirehaldig vatn frå breelv. I tillegg har det verte mindre 
kommersielt fiske på denne sida dei siste 15 åra. Fisken her gyt på grunnane i innsjøen fordi 

det ikkje finst egna elveløp. Grunna på sørsida av brua var tidlegare eit viktig gyteområde, men 
dette vart forringa som følgje av sedimentering av finmateriale på botnen, ifm. brubygginga. 
Brua har ført til redusert effekt av bølgjeslag innover det grunne partiet mellom bassenga, 
noko som har leda til gjengroing. Likevel er området på båe sider av brua svært produktive 
grunnområde med tanke på beiting.     

Det er uklart i kva grad det går føre seg vandring av aure gjennom bruopninga i dag. 

 

7.3.1 Områdets verdi 

Naturtypar på land og i ferskvatn 

Innanfor planområdet er det på Kjøsnes-sida i hovudsak fulldyrka jord, langs vatnet er det 
noko lauskog. I tillegg finst det noko open jorddekt fastmark. På Sunde-sida finst det skog av 
høg bonitet, samt noko open jorddekt fastmark. Se kap 7.6.1. for meir informasjon om 
landbruksareal på land. Det er ikkje grunnlag for å avgrense verdifulle naturtypar verken av 
skog eller kulturmark etter Direktoratet for naturforvaltning si handbok 13.  

 

Verdien vurderast til liten.  

 

Funksjonsområde for artar i ferskvatn 

Planområdet inneheld grunne botnareal, som er viktige beiteområde for auren. Her lev det 
marflo, samt småaure og ørekyt langsmed strandkanten. Auren et generelt marflo, og 
storauren kan òg ete ørekyt og småaure. Dei mest produktive områda i ein innsjø er der ljoset 
når ned til botnen. Jølstravatnet og Kjøsnesfjorden er, med unnatak av nokon få grunne 
område, brådjupe vatn. Planområdet inneheld såleis kvalitetar som er viktige for auren i båe 
vatna. Likevel er det snakk om ein liten andel av det samla arealet med tilsvarande 
habitatkvalitetar i dei to vatna.  

 

Verdien vurderast til stor.   

 

Artsførekomstar 

Ingen registreringar av raudlisteartar i området som blir direkte fysisk påverka, eller dei 
tilstøytande områda der tiltaket vil kunne ha ein effekt.  

  

Verdien vurderast til liten.  

 

Samla verdi 

Verdien av dei tre momenta over, vurderast samla. Planområdet er eit viktig fuksjonsområde i 
vatna, noko som bidreg til å trekke opp verdien fordi om momenta artsførekomstar og 
naturtypar tilskrivast liten verdi. Likevel utgjer planområdet kun ein svært avgrensa andel av 
denne type funksjonsområde i dei to vatna sett under eit.  

 

Verdien vurderast til liten-middels. 

Liten Middels Stor 

 

 

 

 
 

7.3.2 Omfang og konsekvens av tiltaket 

Alternativ 0 

Alternativ 0 tydar ingen utbygging, og dermed at dagens situasjon held frem. 

Klimaendringar vil påverke til dømes årsnedbør og temperatur. Dette kan gje større og 
hyppigare flaumar gjennom sommar og haust. Større snømengdar vinterstid kan òg resultere i 
større vårflaumar. 

 Endringar i temperatur vil også ha følgjer for vekstsesong og produksjon for dei ferskvassnære 
organismane. Ved økt nedbørsmengde vil ein kunne få ei større utvasking av  næringsstoff i 
vatna. Kjøsnesfjorden og Jølstravatnet er ikkje særleg næringsrike i utgangspunktet, og 
mengda fosfor er antakelegvis avgrensande faktor for produksjonen av algar, dyreplankton og 
fisk i dag. Mykje smeltevatn om våren og sommaren frå snømengder i fjellet vil også medføre 
kortare vekstsesong.  

Mildare vintre vil òg føre med seg mindre islegging av vatna. Isen isolerer vatn mot varmetap 
vinterstid, og vatn som ikkje er isdekt vil såleis få ei forsinka oppvarming.  

Reduserte utslepp av svovel i Europa har ledd til at ein har fått ein reduksjon i 
konsentrasjonane av sulfat i Norge. Det same gjeld nitrogenutslepp.  Følgjene er oppsummert 
betre tilhøve for faunaen, særleg i rennandre vatn, grunna betre vasskvalitet.  Utviklinga er 
venta å halde frå, dei nærmeste åra, men i avtakande tempo.  

 

Alternativ 0 vert samla vurdert til å ha ubetydeleg konsekvens (0) for naturmangfaldet knytt til 
Kjøsnesfjorden og Jølstravatnet. 

 

Alternativ 1 

Alternativ 1 er utbyggingsalternativet. 

 

Naturtypar på land og i ferskvatn 

Det er ikkje registrert naturtypar i planområdet, omfang eller konsekvens av 
utbyggingsalternativet for allereie registrerte naturtypar er dermed ikkje relevant.  

 

Alternativ 1 vurderast til å ikkje ha verknad. 

Alternativ 1 vurderast til å ha ubetydeleg konsekvens (0). 

Funksjonsområde for artar i ferskvatn 

Utfylling i vatnet vil ta produktive grunnområde, men samstundes auke lengda på strandlina. 
Denne aukninga vil truleg kompensere for tapt grunnområde. Eit større areal med lite 
bøljgepåvirkning vil gje gode forhold for marflo, som auren beitar. Om ein opnar brua på eit 
punkt til, vil ein kunne forvente tilstrøyming av klårt vatn frå Jølstravatnet. Dette vil lokalt gje 
betre produksjon på sørsida av brua (Kjøsnesfjorden), samt vandring av fisk. Det vert 
konkludert  med at ein kan forvente større aure på båe sider som følgje av den aktuelle 
utbygginga.  

 

Alternativ 1 vurderast til å ha båe positivt og negativt omfang. 

Alternativ 1 vurderast til å ha ubetydelig konsekvens (0).  

 

Artsførekomstar 

Tiltaket vil ikkje ha verknad for artsforekomstar, herunder raudlisteartar. 

 

Alternativ 1 vurderast til å ikkje ha omfang. 

Alternativ 1 vurderast til å ha ubetydeleg konsekvens (0). 

 

Samla sett er det her snakk om ubetydelege eller blanda positive og negative konsekvenser, 
basert på verdi om omfang. Dei blanda konsekvensane er knytt til det området som har høgst 
verdi. Likevel er dette området kun ein liten andel av denne type funksjonsområde i dei to 
vatna.  

 

Alternativ 1 vurderast til å ikkje ha omfang . 

Alternativet 1 vurderast til å ha ubetydelig konsekvens (0).  

 

 

 

  

 

7.3.3 Avbøtande tiltak 

I anleggsfasen vil ein lokalt kunne få vasskjemiske tilhøve som er skadelege for fisk og bunndyr 
i ein kort periode, men vassmassane vil sørge for ei relativt raskt fortynning. Dette på grunn av 
sprengstoffrestar. Finstoff vil òg verte spredd som ein følgje av massane som vert deponert. 
Støy på land og tilslamming omkring fyllingane er også sannsynlege verknader i ein 
anleggsfase. Bruk av siltgardin frårådas da dette vil medføre økt sedimentering av finstoff inne 
på grunnområda og i fyllingane. Det vil verte betre om finstoffa vert skyldt ut med 
bølgjeaktivtet og sedimenterer på djupare vatn. Spyling av fyllingane etter avslutta arbeid kan 
vurderast, men sannsynlegvis tek bølgene seg av dette. 

Det bør gjennomførast eit nytt prøvefiske ved Kjøsnesbrua innan fem år etter at tiltaket er 
ferdigstilt. Det bør også kvar sommar takast bilde ovanfrå for å sjå i kva grad dei nye 
bruopningane påverkar sikta i overflatevatnet ved Kjøsnesbrua. 

 

7.3.4 Vurdering iht. Naturmangfaldlova og Vannforskrifta 

§ 1 i naturmangfoldsloven er lagt til grunn ved skjønnsutøving av planforslaget. 

 

§ 1. Lovens formål  

«Lovens formål er at naturen med dens biologiske, landskapsmessige og geologiske mangfold og 
økologiske prosesser tas vare på ved bærekraftig bruk og vern, også slik at den gir grunnlag for 
menneskenes virksomhet, kultur, helse og trivsel, nå og i fremtiden, også som grunnlag for samisk 
kultur.» 

Naturmangfaldsloven inneheld videre nokon sentrale prinsipp i §§ 8-12 (”miljørettslige 
prinsipper”) som skal leggjes til grunn som retningslinjer. 

 

§ 8 (kunnskapsgrunnlaget) 

Kunnskapsgrunnlaget skal stå i rimelig forhold til den aktuelle utbygginga sin karakter, og 
konsekvensane denne kan ha for naturmangfaldet. Kunnskap om det biologiske mangfoldet er 
ofte meir utfyllande enn kunnskapen om konsekvensane ved eit utbyggingstiltak. 
Kunnskapsgrunnlaget vert vurdert som «godt» for tema som er omhandla i denne 
konsekvensutgreiinga (§ 8). «Kunnskapsgrunnlaget» er båe kunnskap om artar sin 
bestandssituasjon, naturtypar si utbreiing og økologiske tilstand, samt effekten av 
påverknader inkludert. 

 

§ 9 (føre var-prinsippet) 

Kunnskapsgrunnlaget vert vurdert som tilstrekkeleg i høve til saka. Føre var-prinsippet vert 
relevant ved utilstrekkeleg kunnskapsgrunnlag i høve til moglege konsekvensar.   

 

§ 10 (økosystemtilnærming og samlet belastning) 

Det skal takast omsyn til den samla påkjenninga eit økosystem vert utsett for.  

Det nye tiltaket er vurdert i høve til tidlegare tiltak og deira effekt på økosystem og naturmiljø i 
planområdet. Kjøsnesfjorden/Jølstravatnet har regulert vasstilførsel ved reguleringsmagasin 
og elvekraftverk. Kjøsnesbrua ligg på fyllingar som forsterkar den naturlege terskelen mellom 
dei to bassenga. Utfylling er også gjort på båe sider av båe vatna, i samband med 
vegutbygging. Tidlegare hadde ein stor avrenning av husdyrgjødsel fra landbruket, ut i vatna. 
Dette er no sterkt redusert. I 1990 vart det stadfesta førekomst av ørekyte, ein art som 
tidlegare ikkje hadde heldt til i Jølstravatnet/Kjøsnesfjorden.  

 

Samla har desse vatna vert utsett for ei rekke påkjenninger, likevel blir aurebestandane oppgitt 
å væra livskraftige. Den utbygginga som no er aktuell vil ha båe positive og negative virkningar 
(kap. 7.3.2) sett i samhøve med påkjenningane vatna allereie er påført. Rapporten konkluderar 
med at fleire bruopninger vil gje betre tilstrøyming av klårt overflatevatn mellom dei to 

bassenga, og noko meir vandring av fisk. Dette vert vurdert som positivt. Likevel vil ein kunne 
rekne med noko sedimentering av finstoff ved fyllingane i anleggsperioden, samt kortvarig, 
lokal forureining ved sprengstoffrestar som er skadelege for fisk og botndyr.  

 

§ 11 (kostnadene ved miljøforringelse skal bæres av tiltakshaver) 

Konkrete og avbøtande tiltak er foreslått i kap. 7.3.3. 

 

§ 12 (miljøforsvarlige teknikker og driftsmetoder) 

I både anleggsfasa og drift av anlegget skal ein unngå unødige skadar på miljø og 
naturmangfald. I høve driftsmetodar og teknikk skal ein ta omsyn til naturmiljøet. 

 

7.4 Landskapsbilete 

7.4.1 Områdets verdi 

 

Planområdet ligg mellom dei to landskapsromma som Jølstravatnet og Kjøsnesfjorden dannar. 
I dette kapitlet vert influensområdet vurdert i to separate landskapsrom.  

 

 

Figuren syner dei to landkapsromma Jølstravatnet og Kjøsnesfjorden. Mørk farge tydar ei høgare 

verdivurdering.  

 

Landskapsområdet Kjøsnesfjorden 

Landskapskategoriane her er henta frå NIBIOs kartløsning Kilden, som m.a. syner Nasjonalt 
referansesystem for landskap.  

Liten Middels Stor 

I landskapsrommet innover Kjøsnesfjorden har ein utsikt til landskap som er typisk for indre 
bygder for Vestlandet. Ein ser òg noko isbre, som regionen elles er kjend for.  

Fjella gjeng bratt opp frå fjorden, og gjer assosiasjonar til «fjell- og fjordlandskap», fordi om 
Kjøsnesfjorden ikkje er ei havbukt. I denne retninga får ein utsikt til eit storskala landskap. Det 
finst spreidd busetnad, men totaltinntrykket er at naturlanskapet er dominerande samanlikna 
med bygde struktuar.   

 

Verdien vurderast til stor.  

 

Landskapsområdet Jølstravatnet 

I retning Jølstravatnet ser ein landskap som er typiske for indre og midtre bygder på 
Vestlandet, og lågfjella i Sør-Noreg.  I denne retninga er lanskapet noko mindre dramatisk, 
men også her ser ein fjellformasjonar som går bratt opp frå vatnet. Breidare vatn og noko meir 
flat mark før fjellpartia reisar seg, bidreg til å gje dette landskapet ein mindre dramatisk 
karakter enn i motsett retning. Mellom vatnet og fjella er kulturlandskapet dominerande fleire 
plassar. Frå Kjøsnesbrua ser ein dyrka mark, noko byggnad og planta granfelt. 

 

Verdien vurderast til middels.  

 

Samla verdi 

Båe influensområda avgrensast av fjellformasjonar vertikalt og horisontalt. Vatna og 
fjellformasjonane dannar landskap med lange vertikale og horisonale liner. Vatn og fjell er 
vanleg i regionen, men vinkelen ein får utover dei to vatna frå same punkt, er en eigen verdi 
knytt til landskapsbiletet omkring Kjøsnesbrua . 

 

Verdien vurderast til middels-stor.  

 

 

 

 

7.4.2 Omfang og konsekvens av tiltaket 

Alternativ 0 

Å ikkje utføra noko utbygging vil ikkje ha konsekvensar for det landskapsbilete som dette 
planområdet er ein del av.  

 

Alternativ 0 vert vurdert til å ikkje ha omfang for landskapsområde Kjøsnesfjorden.  

Alternativ 0 vert vurdert til å  ikkje ha omfang for landskapsområde Jølstravatnet.  

Alternativ 1 

Lokalisering og lineføring 

Kjøsnesbrua  er det einaste området som får direkte påverknad, men dei visuelle endringane vil 
væra godt synlege frå særleg Kjøsnes og Sunde. Med tanke på lokalisering og lineføring i 
landskapet, vil tiltaket slik det er skissert i denne planomtalen, ha ei visuell forankring på 
staden ved den brua som allereie eksisterar. Utbyggingstiltaka som ligg føre er utvidingar av 
brua, og vil ikkje bryte dramatisk med den eksisterande strukturen. Elementa som er skissert 
har jamt over avrunda liner, og ingen lange og stramme parti sett i plan. I utforminga må 
elementa òg få jemne og fine overganger frå vatnflata. Da vil ein unngå stramme liner, og med 
det parti som bryt med omgjevnadane.  

 

Alternativ 1 vert vurdert til å ikkje ha omfang for landskapsområde Kjøsnesfjorden.  

Alternativ 1 vert vurdert til å ikkje ha omfang for landskapsområde Jølstravatnet.  

 

Dimensjon og skala 

Alternativ 1 vil ikkje verte dominerandre i influensområdet, gitt dei storskala landskapa som 
finst der. For planområdet vil utbygginga innebera ei utviding av det arealet og den høgda som 
brua har i dag. Likevel vil den utbygginga som er skissert i dette planforslaget stå i eit 
harmonisk forhold til omgjevnadene i plan- og influensområdet.  

Dei fleste elementa vil ikkje bygge særleg i høgda, med unnatak av servicebygget. Dette vil 
likevel ikkje verte eit stort og dominerande element. Ei utviding av arealet for å bygge 
parkeringsplassar, pir, buss-snuplass og gang- og sykkelveg vil verte godt synleg frå båe sidar 
av brua. Dimensjonane på dei foreslegne tiltaka vert likevel ikkje dominerande, sett i ljos av 
størrelsen på den eksisterande brua og skalaen på det omkringliggjande landskapet elles.   

 

Alternativ 1 vert vurdert til å ikkje ha omfang for landskapsområde Kjøsnesfjorden.  

Alternativ 1 vert vurdert til å ikkje ha omfang for landskapsområde Jølstravatnet.  

 

Utforming 

Gode materialvalg og utforming er viktig for at dei vurderingane som er gjort i dette kapittelet 
(ref landskapsbilde) vert gyldige. Dette inneber at dei løysingane som vert valgt gjer eit 
harmonisk og heilskapeleg bilde. Lineføring, farger og dimensjoner må stå i stil med landskap 
og eksisterande struktur. Utforminga som er skissert i dette planforslaget er avrunda, eller 
spiralliknadne element som ikkje vil verke forstyrrande visuelt. Det same gjeld 
dimensjoneringa, som må sjåast i samhøve med størrelsen på den eksisterande strukturen. 
Dette må òg tas omsyn til i seinare utforming og  design på eit meir detaljert nivå.  Slik kan ein 
best oppnå eit uttrykk som passar inn i dei omgjevnadene som finst i influensområdet.  

 

Alternativ 1 vert vurdert til å ikkje ha omfang for landskapsområde Kjøsnesfjorden.  

Alternativ 1 vert vurdert til å ikkje ha omfang for landskapsområde Jølstravatnet.  

  

Reiseopplevinga 

I høve rasteplass, vert reiseopplevinga eit viktig moment. Kjøsnesbrua er synleg frå riksveg 5 og 
E 39, i tillegg til at fylkesveg 451 er ein del av planområdet. Alternativ 1 vil verte synleg frå riks- 
og europavegen, men kan ved god utforming opplevast som eit positivt visuelt tilskot.  

I eit heilskapeleg bilete vert Kjøsnesbrua liten i det omkringliggande landskapet. Likevel kan 
rett utforming av element langsmed brua virke som visuelt gode detaljar i eit for øvrig 
storskala landskap, der naturen jamt over er den dominerande faktoren.  

 

Alternativ 1 vert vurdert til å ha lite positivt omfang for landskapsområde Kjøsnesfjorden.  

Alternativ 1 vert vurdert til å ha lite positivt omfang for landskapsområde Jølstravatnet. 

 

Samla omfang  

Alternativ 1 får lite omfang i høve dei fire momenta som er handsama over.  Samla sett får 
derfor ikkje tiltaket noko vidare konsekvenser i høve landskapsbiletet. Det presiserast at denne 
vurderinga er gjort på grunnlag av dei dimensjonane og utforminga som ligg føre i dette 
planforslaget.  

 

Tabell 3: Omfangsvurdering 

Delområder Kjøsnesfjorden Jølstravatnet 

 Alt. 0 Alt. 1 Alt. 0 Alt. 1 

Lokalisering og linjeføring Intet 
omfang 

Intet 
omfang 

Intet 
omfang 

Intet 
omfang 

Dimensjon og skala Intet 
omfang 

Intet 
omfang 

Intet 
omfang 

Intet 
omfang 

Utforming Intet 
omfang 

Intet 
omfang 

Intet 
omfang 

Intet 
omfang 

Reiseoppleving Intet 
omfang 

Lite positivt Intet 
omfang 

Lite positivt 

Samla omfang Intet 
omfang 

Intet 
omfang 

Intet 
omfang 

Intet 
omfang 

 

 

 

 

 

 

 

Samla konsekvens vurderast til å ha ubetydeleg konsekvens (0) for båe alternativa. 

7.4.3 Avbøtande tiltak  

God utforming vert eit viktig omsyn for at rasteplassen skal tilføre noko positivt for 
landskapsområda som er berørt av tiltaka. Fordi tiltaka foregår i golvflata i landskapet bør 
sideterrenget avsluttast med relativt slake skråningar og overgang mot vassflata. Runde og 
organiske formar bør føretrekkast framfor harde og rette liner. 

 

7.5 Landbruk og naturressursar 

7.5.1 Områdets verdi 

Skogen på Sunde-sida vurderast som lite verdifull. Det dyrka arealet på Kjøsnes-sida vurderast 
derimot til å ha stor verdi.  Sjå ellers kap. 7.3.1 om naturmangfald. Utover dette er det ikkje 
kjende naturressurser innanfor planområdet. Områda som vert direkte påverka ligg i vatnet, 
og dei største verdiane som vert påverka er såleis representert ved aurebestandane. 
Planområdet sin betydning i høve aurebestandane, og verdien av desse er drøfta i kapittel 7.3. I 
høve landbruk og naturressursar vert aurebestandane vurdert som verdifulle da inntektene frå 
fiskekort går til grunneigarane i området. Dette må òg sjåast i ljos av den totale andelen av 
denne type funksjonsområde for fisken i dei to vatna jm.f kap.7.3.  

 

Kva for ressurs aurebestandane representerer for grunneigarane bør sjåast i relasjon til 
kapittel 7.8. 

 

Verdien vurderast til middels. 

 

 

 
 

7.5.2 Omfang og konsekvens av tiltaket 

Alternativ 0 

Landbruk og naturressursar må sjåast i samanheng med naturmangfaldet. Her  vart 
konsekvensane av 0-alternativet vurdert til ubetydelege (jmf. Kap. 7.3. 0-alternativet tyder 
heller ikkje å medføre nokon stor konsekvens for planområdet i høve landbruk og 
naturressursar, da situasjonen for grunneigarar vil fortsette å verte den same som i dag.    

 

Alternativ 0 vert samla vurdert til å ha ubetydeleg konsekvens (0). 

 

Alternativ 1 

I og med at utbygginga i hovudsak vil innebera ei utfylling i vatnet, er omfanget for areala på 
land avgrensa. Det vil ikkje verte konflinkt med fulldyrka jord på Kjøsnes-sida slik det no er 
skissert. På Sunde- sida vil ei heving av vegen leggje beslag på noko av det arealet som per i 
dag er skog. Omfanget av utbygginga vil derfor ha konsekvens for eit areal på land som i 

utgangspunktet ikkje har stor verdi. Fylldyrka mark på Kjøsnes-sida er rekna som verdifull, og i 
vurderinga av konsekvens vert det lagt til grunn at utbygginga ikkje kjem i kontakt med denna.  

 

Omfanget av utbygginga for auren er drøfta i kapittel 7.3 og vert der vurdert som jemnt over 
ubetydelege. Sett i samanheng med det omfattande kommersielle fisket etter innlandsaure i 
Jølstravatnet, vert konsekvensane for aurebestandane sentralt i høve landbruk og 
naturressursar. For aurebestanden i Kjøsnesfjorden kan ein få betra forholda ved tilstrøyming 
av meir klårt overflatevatn frå Jølstravatnet, og vandring av fisk mellom dei to bassenga. 
Grunneigarar som har inntekter på fiskekort, kan få positve verknader som følgje av tiltak som 
er til fordel for aurebeastandane. Større aure vil kunne ha ein positiv effekt for fiskekortsalet 
jmf. Kap. 7.3, der større fisk er drøfta som ein mogleg konsekvens. 

 

 

Alternativ 1 vurderast til å ha middels stort positivt omfang. 

Alternativ 1 vurderast til å ha middels positiv konsekvens (++)  

 

 

 

 

 

 

7.5.3 Avbøtande tiltak 

Riggområde lyt leggas på fyllingane i vatnet slik at anleggsfasen ikkje verkar negativt inn på 
fulldyrka mark. Anleggsveg må heller ikkje koma i konflikt med den fulldyrka marka på 
Kjøsnes-sida. Elles lyt det tas omsyn til auren der det let seg gjere i anleggsfasa, da fisken er 
sentral for den positive vurderinga av planområdet i høve landbruk og naturressurser.  

 

7.6 Nærmiljø og friluftsliv 

7.6.1 Områdets verdi 

I regional plan for folkehelse (Sogn og Fjordane, 2015-2025) heiter det at «…nærmiljøet er og 
eit psykososialt rom, m.a. knytt til det å kjenne seg trygg, sosiale møteplassar og estetisk 
kvalitet som kan påverke trivsel, stoltheit, tilknyting og identitet». Dette kapittelet vil i 
hovudsak fokusere på dei elementa ved utbygginga som knytt seg til nærmiljø og folkehelse.  

Kommunedelplanen for fysisk aktivitet, idrett og friluftsliv (Jølster, 2015-2027), har mellom 
anna som mål å satse på nærmiljøanlegg, som tiltak for økt attraktivitet og trivsel. Utbygginga 
på Kjøsnesbrua kan verte eit nærmiljøanlegg i høve fiske, bading og båtliv,- i tillegg til å verte 
ein rasteplass for dei reisande.  Rasteplassane på Kjøsnesbrua vil som nærmiljøanlegg ha enkel 
tilkomst med bil, og såleis fungere som eit lågterskeltilbud i høve folkehelse og friluftsliv. 
Etablering av gang- og sykkelveg på brua innbyr til å ferdes også utan bil, noko som også kan 
sjåast som eit lågterskeltilbod i høve folkehelse. 

For at anlegget også skal tene som nærmiljøanlegg må ein leggje vekt på dei nemnde 
aktivitetane i utforminga. For bading og fiske inneber dette egna plassar langsmed 
brua/rasteplassane. Etter kontakt med Jølster Jakt og Fiskelag vert det opplyst at det per i dag 
er godt fiske der det er gjennomstrøyming under brua. Å opne enda eit parti av brua for 
gjennomstrøyming kan såleis verke positivt i høve til fisket jf. kap. 7.3.2. Egna plassar for fiske 
burde difor etablerast ved/over brupartia med gjennomstrøyming under.  

Kommunedelplanen nemner roing som eit konkret eksempel på bidrag til betra folkehelse. Ei 
båthamn på Kjøsnesbrua legg til rette for roing, padling og anna båtliv. Båthamna som er 
skissert kan verte ein naturleg plass å sjøsetje ein kajakk. Kaiområde og tilkomst frå 
parkeringsplassen med kajakk, må i så tilfelle formast slik at dette vert mogleg på ein praktisk 
måte. Utbygginga kan såleis bidra positivt til å betre tilhøva for fysisk aktivitet og sosiale 
møteplassar om ein legg til rette for fiske, bading og båtliv/kajakk.  Ein open friluftsarena, 
tilrettelagd for aktivitet vil kunne skape gode rammer for dette.  For å skape trivsel og eit godt 
miljø for ulike aktivitetar, må den fysiske utforminga verte slik at dei ulike aktivitetane ikkje 
kjem i konflikt med kvarandre.  

 

Høve til fleirbruk er òg nemt i  kommunedelplanen. Ei utbygging av Kjøsnesbrua som tek 
omsyn til fiske, bading og båtliv/kajakk vil væra i tråd med dette. Kommunedelplanen nemner 
også at ein skal byggje nærmiljøanlegg på ein slik måte at ein unngår unødig stor grad av 
vedlikehald, samt å ha ein plan for drift av anlegget. Desse momenta må avklarast av 
initiativtakar/utbyggar i forkant av den aktuelle utbygginga. 

 

Planområdet er ikkje kjend for å væra eit mykje brukt område for friluftsliv utover fiske per i 
dag. Brua og Jølstravatnet er registrert som regionalt viktige friluftsområde (Fylkestalas.no , 
FRIDA-registreringer), denne verdien tolkast å væra knytt til fiske/båtliv. Planområdet utanom 
dette har ingen kjend verdi knytt til friluftsliv, verdien her vert knytt til fisket.   

 

Verdien vurderast til middels.  

 

 

 

 
 

7.6.2 Omfang og konsekvens av tiltaket 

Alternativ 0 

Alternativ 0 vil ikkje gje endringar i høve til nærmiljø og friluftsliv. Bruken av Kjøsnesbrua og 
dei omkringliggande areala innanfor planområdet vil sannsynlegvis fortsette å verte brukt som 
i dag.  

 

Alternativ 0 vert vurdert til å ha ubetydeleg konsekvens (0). 

Alternativ 1 

Omfanget av utbygginga vil verte stor for Kjøsnesbrua som nærmiljø- og filuftslivsområde. 
Brua vil endre karakter og bruksområda vil utvidast, og gjerast tilgjengelege for fleire ved 
universell utforming. Konsekvensane av utbygginga for fiskebestanden handsamast nærare i 
kapittel 7.3.2.  

 

Som offentleg tilgjengeleg rasteplass, må det sikrast universelt uforma tilkomst til dei ulike 
elementa som er aktuelle i utbygginga, noko som vil gjere tilkomsten betre for fleire. På denne 
måten kan ein bidra til å auke verdien av Kjøsnesbrua som friluftsområde. Universell 
utforming vil bidra til å gjere Kjøsnesbrua til ein plass for lågterskel friluftsliv, i kombinasjon 
med å verte ein stoppestad for reisande.   

På grunn av mangel på egna parkering og stad for å stå for å fiske, løyser dei som fiskar dette 
no med å båe parkere og stå på sida av vegen.  Egna parkerings- og fiskeplassar vil derfor bidra 
positivt til trafikktryggleik og trivsel. I høve båtliv/kajakk vurderast båthamn positivt. Generelt 
lågterskel friluftsliv i høve å væra utandørs, vil også få ein positiv konsekvens ved eit slikt 
offentleg anlegg.  

 

Ei utbygging som tek omsyn til verknadene skildra i kap. 7.3.2 og mogleg forbetrear vilkåra for 
aurebestandane, kan sjåast som eit positivt bidrag til friluftsliv og aktivitet i nærmiljøet i høve 
fiske.   

 

For Kjøsnesbrua vert omfanget av tiltaket vurdert som stor. Fyllingar, utbygging, opning i brua,  
og økt trafikk vil forandre førsteinntrykket av brua. I høve til nærmiljø og friluftsliv vert 
verknadene av tiltaka vurdert som stort positive, om dei omsyna som vert nemt i dette 
kapittelet vert lagt til grunn for utbygginga.  

 

Alternativ 1 vurderast til å ha stort positivt omfang. 

Alternativ 1 vurderast til å ha særleg stor positiv konsekvens (+++). 

 

 

 

 

 

 

 

7.6.3 Avbøtande tiltak 

I høve å verte ein rasteplass og eit nærmiljøanlegg vil utbygginga på Kjøsnesbrua ikkje 
generere direkte inntekter. For å fylgje opp kommunedelplanen om å unngå unødig stor grad 
av vedlikehald av nærmiljøanlegg,  må nettopp dette tas omsyn til i utforminga av dei konkrete 

løysingane ein velger for dei ulike momenta. Drift og vedlikehold av dei ulike delane som er 
aktuelle, må difor avklarast og planleggjast for å unngå uventa utgifter på eit seinare 
tidspunkt. Det vert òg nemnd i kommunedelplanen at ein skal legge til rette for fleirbruk, noko 
som også ligg i den utbygginga som no vert vurdert. Dette omsynet burde ein såleis halde fram 
med i den vidare planleggina av anlegget.  

 

Med fokus på fleirbruk vert det viktig å gjennom utforming syte for at dei ulike 
bruksinteressane i minst mogleg grad kjem i konflikt med kvarandre.  

 

7.7 Kulturminne og kulturmiljø 
Under gjengis et sammendrag av KU-temarapport 2, Konsekvensutredning for kulturminne og 
kulturmiljø,  Rådgivende Arkeologar AS. 

 

7.7.1 Områdets verdi 

 

Det finst tre delområde innafor området som vurderast som kulturmiljø. Innafor to av desse 
finst det fleire einskilde kulturminne.   

 

Kjøsnes 

Kulturmiljøet har element frå fleire ulike tidsepokar, i form av båe bygningar og arkeologiske 
minne som  er automatisk freda. Gravrøysane her er rekna som prioriterte kulturminne for 
framtidig tilrettelegging i Sogn og Fjordane i samband med prosjektet BARK under 
Riksantikvaren. Plasseringa i eit vakkert landskap styrker opplevingsverdien til dei einskilde 
elementa i kulturmiljøet. 

Verdien vurderast til stor. 

 

Kjøsnesbrua 

Brua var i utgangspunktet et initiativ frå bygdefolket, byggjinga vart innleia med 
dugnadsarbeid og pengegåver. Det lokale initiativet her syner kor viktig brua var som ein del av 
infrastrukturen for folk i området, og er såleis eit viktig lokalt kulturminne. 

Brua har derimot ikkje særleg høg alder, noko som bidreg til å trekkje ned verdien.  

 

Verdien vurderast til liten.  

 

 

 

Sunde 

Ulike kulturminne i form av nyare tids bygningar. Forsamlingshuset på Sunde er ein del av den 
nyare  historia i området. Det finst også ein verna fritidseiendom her samt eit småbruk frå 

første halvdel av 1900-tallet. Eiendommen Trolltun har fleire eldre bygg, mellom anna eit som 
mogleg kan væra freda. Da staden er etablert på 1940-tallet vert likevel verdien noko redusert.  

 

Verdien vurderast til liten-middels.  

 

Samla verdi 

Dei tre kulturmiljøa får ein samla middelverdi sett under eitt. Kulturmiljøet på Kjøsnes dreg 
særleg opp verdien.  

 

Verdien vurderast til middels. 

 

 

 

 
 

 

7.7.2 Omfang og konsekvens av tiltaket 

Alternativ 0 

0-alternativet har ikkje omfang og ubetydeleg konsekvens.  

 

Alternativ 1 

Alternativ 1 som vert drøfta her er utbyggjingsalternativet. Konsekvensen av alternativ 1 vil 
verte ei samanstilling av det einskilde kulturmiljøet sin verdi, og omfanget av ei utbyggjing.  

 

Kjøsnes 

Gravminna vart plassert slik at dei hadde fri siktline i fleire retningar. Alternativ 1 vil føre til at 
siktlina mellom gravrøysane vert forstyrra. Det same gjeld siktlina frå gravrøysane og ut mot 
vatna. 

 

Alternativ 1 vurderast til å ha middels negativt omfang. 

Alternativ 1 vurderast til å ha middels negativ konsekvens (--). 

 

Kjøsnesbrua 

Alternativ 1 vil ha direkte påvirkning på sjølve brua, og såleis stort omfang. Låg verdi trekkjer 
likevel ned den samla konsekvensen.  

Alternativ 1 vurderast til å ha middels negativt omfang. 

Alternativ 1 vurderast til å ha liten negativ konsekvens (-). 

 

Sunde 

Alternativ 1 vil få ein negativ visuell innverknad på kulturmiljøet. Utsynet vil generelt verte 
endra, i tillegg vil ei heving av vegbana virke meir dominerande sett frå den den verna 
fritidseiendommen som ligg på dette området. 

 

Alternativ 1 vurderast til å ha lite-middels negativt omfang. 

Alternativ 1 vurderast til å ha liten negativ konsekvens (-) 

 

Samla omfang og konsekvens 

Sitat frå rapporten:  

«Den største konflikten med tiltaket er i forhold til KM 1 (red.anm. Kjøsnes). Tiltaket vil ikkje 
medføre direkte konflikt med enkeltminne, men vil bli eit dominerande element nær 
kulturmiljøet og forstyrre utsynet frå Nausthøgodden og gravminna der, mot Ask id nr 72960  
(red.anm. gravminne i nordleg retning) og utover Jølstravatnet. Og motsett, frå Ask id nr 72960 
mot Nauthøgodden og innover Kjøsnesfjorden.  Tiltaket er vurdert til å ha ein middels negativ 
konsekvens for kulturmiljøet. For KM 2 (red.anm. Kjøsnesbrua) og KM 3 (red.anm. Sunde) er 
tiltaket vurdert til å ha ein liten negativ konsekvens.» 

 

Den samla konsekvensen av alternativ 1 vert ei samanstilling av konsekvensen for dei einskilde 
kulturmiljøa. Innanfor planområdet finst det kulturminne av ulik verdi, som vert påvirka i ulikt 
omfang av den foreslegne utbygginga. Den samla konsekvensen er meint å spegle ulikskap i 
verdi og omfang av alternativ 1.  

 

Alternativ 1 vurderast til å ha middels negativt omfang. 

Alternativ 1 vurderast samla til å ha ein liten- middels negativ konsekvens (-). 

 

 

 

 

 

 

7.7.3 Avbøtande tiltak 

Den visuelle påverknaden av alternativ 1 vil ha størst konflikt med kulturmiljøet Kjøsnes. Som 
avbøtande tiltak kan ein unngå høge og dominerande element. Dette gjeld særleg den 
nordlege av dei to tiltaksområda.  

Rapporten viser til at følgjande er eit nasjonalt strategisk mål  gitt i NOU «I fortid former 
framtid»,  2002: «Mangfoldet av kulturminner og kulturmiljøer skal forvaltes og tas vare på som 
bruksressurser og som grunnlag for kunnskap, opplevelse og verdiskaping. Et representativt 
utvalg av kulturminne og kulturmiljøer skal tas vare på i et langsiktig perspektiv.»   

 

Dette tyder at det skal tas omsyn til båe vern og opplysning/verdiskaping, når det gjeld 
handsaminga av kulturminne. Omsynet til verdiskaping vil verte nærare handsama i kap. 7.8.  

Det kunne væra positivt å legge til rette for informasjon gjennom t.d. informasjonstavler om 
gravminna på Kjøsnes på rasteplassane / ved servicebygget. Ein kan òg anlegga gangsti frå 
rasteplassane og brua fram til gravrøysane for å leggje til rette for opplysing, kunnskap og 
oppleving. Desse tiltaka vil såleis væra i tråd med dei nasjonale strategiske måla. Ei slik 
tilrettelegging må i så tilfelle gjerast i samråd med fylkeskommune, kommune og 
grunneigarar.   

 

I anleggsfasen vert det viktig å vise omsyn til kulturminna innanfor planområdet. Desse kan få 
omsynssonar slik at ein ikkje får konflikter med riggområde eller eventuelle anleggsvegar. 
Spesifikke føresegn om anleggsfasen sitt omsyn til kulturminne-/ miljø bør vurderast.  

 

7.8 Lokalt og regionalt reiseliv 

7.8.1 Områdets verdi 

Kjøsnesbrua ligg kun ein kort avstikkar frå E39 og Skei, som er eit knutepunkt for Sunnfjord, 
Nordfjord og Sogn. Det einaste hotellet i kommunen ligg på Skei. I Jølster finst det organiserte 
aktiviteter som rafting, bre-, fjell- og skiturer og fiske. Det er fleire galleri og museer i omådet, 
med Astruptunet på sørsida av Jølstravatnet, Eikaasgalleriet på nordsida og Jølstramuseet på 
Vassenden. Reisande til Astruptunet passerar Kjøsnesbrua på vegen dersom dei kjøyrar frå 
østsida. Det kommersielle reiselivet i kommunen er så vidt det er kjend sett saman av fleire 
mindre aktørar. Samlikna med Sogn og Nordfjord er det generelt mindre masseturisme i 
Jølster, og ikkje omfattande cruise-trafikk som gjerne vil reise i Jølster med buss.   

 

I dag nyttast Kjøsnesbrua som fiskeplass, jmf. Kap. 7.3 og 7.6, og ein stad for fotografering. 
Plasseringa mellom dei to vatna gir god utsikt. Kort veg frå dei to hovedfartsårene gjer 
tilkomsten med bil enkel for dei reisande. I dag står det noko bord og benkar på eit lite areal 
ute på brua. Likevel manglar det parkeringsplassar og gode areal med plass til at fleire kan 
oppholde seg der samtidig.  

 

Trafikktal frå målestasjon ved E39 Vassenden 2013 -2017 syner ei jamt stigande 
årsdøgnstrafikk på 2518 i 2006 og til ein årsdøgnstrafikk på 3125 i 2017. Sesongvariasjon syner 
i 2017 ein julitopp på om lag 4000 og ein minimum i januar på om lag 2400. 

 

Trafikktal frå målestasjon ved Rv 5, Støylsnestunnellen er tilgjengeleg for åra 2016 og 2017. 
Det er vanskeleg å seie noko om utviklinga over tid basert på desse tala, men ein 
årsdøgnstrafikk i 2017 på 1505 vil gje eit bilete på trafikkgrunnlaget. Sesongvariasjonen på 
dette målepunktet er større, og perioda med auka trafikk er meir konsentrert kring juli/august 

Liten Middels Stor 

enn kva traffikktala ved E39 ved Vassenden syner. I 2017 er det målt ein julitopp med 
årsdøgnstrafikk på 2523, og ein minimum i januar med årsdøgnstrafikk på 997. 

Trafikktal er henta frå Statens vegvesen; Års- og månadsdøgntrafikk i kontinuerlege 
trafikkregistreringspunkt i Sogn og Fjordane (PDF) 

 

Verdien vurderast til liten-middels.  

 

 

 

 

 

7.8.2 Omfang og konsekvens av tiltaket 

Alternativ 0 

Det vil ikkje verte noko omfang av 0-alternativet som vil ha verknad for det lokale eller 
regionale reiselivet.  

 

Alternativ 0 vert vurdert til å ha ubetydeleg konsekvens (0). 

 

Alternativ 1 

I forstudien «Jølster som helårlig reisemål» (Mimir, 2010) vart det foreslått å nytte 
nasjonalromantikk som ein mogleg posisjon for Jølster. Det var vist til at dei kommersielle 
attraksjonane var dominert av kunst, kultur og handverk. Aktive naturopplevingar var på det 
tidspunktet rekna å komma i andre rekkje. I høve den aktuelle utbygginga på Kjøsnesbrua kan 
ein bidra til å bygge opp om det nasjonalromatiske/kunsthistoriske aspektet ved at turistane 
får ein plass hvor dei står midt i landkapet mellom fjell og vatn. Dei ulike elementa på 
rasteplassen kan vurderast å bli utforma på vis som gjer assossiasjonar til kunsthistoria. Dette 
er mest relevant om kommunen har ynskt å følgje opp nytte ein slik posisjon for Jølster som 
destinasjon.  

 

Ein vil også kunne byggje opp om aktivitetsturismen ved å leggje til rette for båtliv. Båthamna 
kan utformast slik at operatørar som tilbyr kajakkutleige kan nytte Kjøsnesbrua som eit aktuelt 
utgangspunkt. Da vil det verte, som nemnt i kap 7.6 , viktig at båthamna vert utforma på ein 
slik måte at tilkomsten vert praktisk og enkel. Reiselivsaktørar kan generelt verte oppmuntra til 
å nytte anlegget, eller tilrå sine kundar å vitja plassen.   

 

Universell utforming jmf. Kap. 7.6, er òg viktig i eit reiselivsperspektiv. Enkel adkomst vil verte 
eit ekstra argument for at dei reisande kan stoppe på Kjøsnesbrua, uavhengig av den enkelte 
sine tilhøve. Igjen må det presiserast at offentleg tilgjengelege plassar skal ha universell 
utforming. Ein fordel i høve reiseliv, er at ein vil ha ein døgnopen plass som dei reisande kan 
vitja når dei vil, og bruke på den måten som passar dei sjølv, utan å betale. Uavhengig av kva 
slags aktivitetar folk ynskjer når dei oppheld seg i, eller reiser gjennom Jølster, er det tenkjeleg 
at ein rasteplass i eit storslått lanskap vil verte ein aktuell stad å stoppe.   

https://www.vegvesen.no/_attachment/62358/binary/1232732?fast_title=Sogn+og+fjordane%2C+%C3%A5rs-+og+m%C3%A5nedsd%C3%B8gntrafikk.pdf
https://www.vegvesen.no/_attachment/62358/binary/1232732?fast_title=Sogn+og+fjordane%2C+%C3%A5rs-+og+m%C3%A5nedsd%C3%B8gntrafikk.pdf
https://www.jolster.kommune.no/Handlers/fh.ashx?MId1=10002&FilId=10806

Alternativ 1 vurderast til å ha stort postivt omfang. 

Alternativ 1 vurderast til å ha middels positiv konsekvens (++). 

 

 

 

 

7.8.3 Avbøtande tiltak   

Plasseringa av Kjøsnesbrua er gunstig med tanke på trafikk frå E39 og riksveg 5. Likevel er det 
viktig å skape merksemd om ein rasteplass her for dei reisande. Informasjon om og billete fra 
staden som ein aktuell stoppestad må finnast på dei omkringliggjande knutepunkta. 
Eksempelvis kan dette vera på bensinstasjonar og turistinformasjon langsmed 
hovedfartsårane. Reisande kan for eksempel tilrås å stoppe på Kjøsnesbrua for å ta bilete, med 
tanke på utsikta til dei to vatna og det omkringliggande landskapet.  

 

For bussturisme til Astruptunet kan operatørane oppmuntras til å leggje inn eit stopp på 
Kjøsnesbrua, då det er tenkt bussholdeplassar som ein del av utbygginga. Den langsgåande 
parkeringa kan eventuelt utformast slik at det er rå å parkere buss for eit kortare tidsrom. Det 
er allereie skissert ein snuplass for buss som ein del av det aktuelle tiltaket. I høve båe 
bussturisme og operatørar som rettar seg meir mot individuelle reisande, kan ein generelt 
oppmuntra til bruk av anlegget for å styrke Kjøsnesbrua som arena i høve reiseliv. Jf. Kap. 7.7 
kan ein få ein ekstra dimensjon ved opplevinga av kulturmiljøet ved å opplyse om tidleg 
bosetting og tradisjoner knytt til gravminne.   

 

Eventuell utbygging av gode fiskeplassar på Kjøsnesbrua kan verte eit bidrag til det 
kommersielle fisket. Kombinasjonen av gode fiskeplassar der fisken står, og fin utsikt kan òg 
brukast til å ytterleg markedsføre Jølster som ein destinasjon for fisketurisme.   

 

Ansvar for, og finansiering av drift av anlegget må avklarast i forkant av ei bygging, slik at ein 
har ein klar plan på dette. Ein må i dette høve òg teke høgde for økt trafikk på Kjøsnesbrua, 
som følgje av at ein legg til rette for nettopp dette.   

 

7.9 Andre konsekvensar 

7.9.1 Grunnforhold/stabilitet 

Under gjengis et sammendrag temarapport 3 «Vurdering av grunnforhold i samband med 
sjøfylling og utforming av utsiktspunkt ved brua i Kjøsnes, Jølster kommune»  for 
grunnforhold/stabilitet av SGC Geofare AS. 

 

Det er ingen elver som renn ut i nærleiken av planområdet, altså er det ikkje høg pågåande 
avsetting av sedment. Det var heller ikkje observert skredmateriale i vatnet. Planområdet 
ligger på ei tversgåande grunne mellom Jølstravatet og Kjøsnesfjorden. Lausmassane på botn 

består av sand, gruns, stein og blokkk. Dette er truleg endemorenemateriale, noko som 
samsvarar med at dette er enden på ein fjord, samt NGU sine lausmassekart.  

Marine avsetningar  som ligg att frå tida før landhevinga etter istidene er kjende for å gje 
ustabilitet i grunnen. Planområdet ligg over marin grense frå denne perioden. Dette inneber at 
det ikkje er fare for marine avsetningar i grunnen. 

  

Ved dei aktuelle fyllingsområda varierer djupet mellom 1 og 14 meter, og det er ikkje registrert 
dramatiske skråningar i nærleiken av desse. Bratteste skråning er 40 meter nordaust for det 
aktuelle området. Botnen i fyllingsområda er altså lausmassar frå morena, og det er derfor 
bereevna til morena det som vil ha noko å seie for stabiliteten.  

Det er 6 delområde som er aktuelle for utfylling:  

 

• Gang- og sykkelveg   
• Langsgåande parkeringsplass 
• Pir 
• Servicebygg 
• Parkering til servicebygg 
• Buss-snuplass 

 

Det er utrekna at bereevna til desse delområda er langt høgare enn den vertikallasta dei vil 
verte utsett for. Morena under fyllmassane vil tåle den aktuelle utbygginga.  

7.10 Samla konsekvens  
Tabell 3: Samla konsekvens 

Tema i 
konsekvensutgreiinga 

Alternativ 0 Alternativ 1 

Naturmangfald, klima og 
miljø 

0 0 

Landskapsbilete 0 0 

Landbruk og naturressursar 0 ++ 

Nærmiljø og friluftsliv 0 +++ 

Kulturminne og kulturmiljø 0 - 

Lokalt og regionalt reiseliv 0 ++ 

Samla konsekvens 0 ++ 

Rangering av alternativ 2 1 

Alternativ 1 i konsekvensvifta 

 

Figuren syner plassering av dei ulike tema i konsekvensutgreiinga. Samla middels positiv 
konsekvens med alternativ 1, markert med grøn. 

8 Verknader av planforslaget 

8.1 Overordna og overlappande planar  

Endringane i planen ligg langs brua. Innanfor områda tiltenkt fylling i sjø er det regulert til 
bruk og vern av sjø og vassdrag med tilhøyrande strandsone i kommuneplanen. Regulering til 
bygningar og anlegg er såleis i strid med kommuneplanen sin arealdel.  

På begge sider på land, Kjøsnes og Sunde, er det regulert til same føremål som i gjeldande 
kommuneplan og reguleringsplanar.  

8.2 Staden sin karakter 

Planforslaget vil medføre enkelte endringar for staden sin karakter. Planforslaget vil ikkje 
medføre høge bygningar eller liknande, men vil endre landskapet og opplevinga av området 
gjennom utfylling i vatnet. Området langs brua vil likevel framstå som eit vegareal slik det gjer 
i dag.  

8.3 Landskap 

Landskapet vil verte endra gjennom planforslaget.  

Planforslaget inneber verknader for landskapet då planlagt utfyllingsareal i dag ligg delvis som 
urørt sjø. Utfyllingane vil ikkje ligge isolert til, men vil stå i samanheng med eksisterande veg 
og vegfylling.  

8.4 Kulturminne og kulturmiljø 

Ved Kjøsnes er det i KU vurdert at tiltaket vil bli dominerande element nær kulturmiljøet og 
forstyrre utsynet frå Nausthøgodden og gravminna i området, og utover Jølstravatnet. Stor 
verdi for kulturmiljøet og middels negativt omfang gjev middels negativ konsekvens.  

Ved Kjøsnesbrua vil ei endring og utbetring av denne gje eit stort negativt omfang, men sidan 
verdien til kulturminnet er sett til liten, vil konsekvensane av tiltaket ikkje bli så store.  

Tiltaket vil få negativ visuell innverknad for Sunde. Kulturmiljøet ved Sunde har liten verdi og 
den samla konsekvensen er vurdert til liten negativ konsekvens.    

8.5 Friluftsareal, rekreasjonsverdi og rekreasjonsbruk 

Planen vert vurdert til å ha positiv konsekvens for rekreasjonsinteresser. Området vert ikkje 
særleg nytta som turområde og ein har ikkje kjennskap til at området har stor rekreasjonsverdi 
slik det er i dag. I planforslaget vert det lagt til rette for rekreasjon gjennom tilgjengeleggjering 
og opparbeiding av opphaldsareal.  

8.6 Naturverdiar, viltinteresser, økologiske funksjonar osv. 

I konsekvensutgreiing er det ikkje registrert verdifulle naturtypar i planområdet, dermed vert 
det heller ikkje noko relevant omfang eller konsekvens av tiltaket.  

Utfylling i vatnet vil ta produktive grunnområde, men samstundes auke lengda på strandlina. 
Denne aukinga vil truleg kompensere for tapt grunnområde. Eit større areal med lite 
bøljgepåvirkning vil gje gode forhold for marflo, som auren beitar. Om ein opnar brua på eit 
punkt til, vil ein kunne forvente tilstrøyming av klårt vatn frå Jølstravatnet. Dette vil lokalt gje 
betre produksjon på sørsida av brua (Kjøsnesfjorden), samt vandring av fisk. Det vert 
konkludert  med at ein kan forvente større aure på båe sider som følgje av den aktuelle 
utbygginga.  

I KU for naturmangfald er konkludert med at tiltaket ikkje vil ha verknad for artsførekomstar, 
herunder raudlisteartar.  

8.7 Jordressursar/landbruk/skogbruk 

Dei delane av planområdet som vert nytta til landbruk vert regulert til same føremål som 
tidlegare. Planforslaget er vurdert til å ha ingen konsekvens desse områda.   

8.8 Teknisk og sosial infrastruktur 

8.8.1 Køyretilkomst, vegsystem/vegforhold 

Det er tilrettelagt for breiare veg over sundet. Positiv verknad for køyrande. 

8.8.2 Tilgjenge for gåande og syklande 

Planforslaget er vurdert til å ha positiv konsekvens for gåande og syklande gjennom etablering 
av gang- og sykkelveg langs køyrebana.  

8.8.3 Vatn, avløp og overvatn 

Det må leggjast til rette for vatn og avlaup på rasteplass ved ny bygningsmasse.   

8.8.4 Renovasjon 

Lita auke i renovasjonstenester.  

8.8.5 Høgspentlinjer 

Ingen konsekvens, same som dagens situasjon.  

8.8.6 Energiforsyning 

Det må tilretteleggjast for energiforsyning ved rasteplass.  

8.8.7 Sosial infrastruktur 

Ingen konsekvens. 

8.9 Barn og unge sine interesser 

Det er ikkje kjent at området vert nytta til born og unge i særleg grad i dag. Planforslaget har 
positiv konsekvens for barn og unge då det vil verte meir opphaldsareal innanfor planområdet.    

8.10 Universell tilgjenge 

Planering og opparbeiding av området vil auke den universelle utforminga av området. Bygg 
og uterom vil elles i stor grad få universell utforming.  

8.11 Avveging av verknader 

Viktige gyteområde for auren i sundet og naturkvalitetar er kartlagt i konsekvensutgreiing. I 
planforslaget er det lagt opp til meir gjennomstrøyming i utløpet av Kjøsnesfjorden gjennom 
fleire opningar. Det er i tillegg fleire grunne beite- og oppvekstområde for auren etter tenkt 
tiltak. I konsekvensutgreiinga er det konkludert med at det vert betre tilhøve for auren som 
følgje av tiltaket.  
 
Når det gjeld kulturmiljø er det førespegla negative konsekvensar frå fylkeskommunen. Det er 
lagt inn omsynssoner ut i sjø og inn på land for å sikre at det ikkje vert utført tiltak i nærleiken 
av kulturminna. I tillegg er det lagt til rette for at bygningsmassen ikkje blir dominerande i 
området. Samtidig vil informasjon om kulturmiljø i tilknyting til tiltaket gje auka kunnskap om 
kulturmiljøet og tidlegare busetnad i området.  
 
For landbruket sin del er det ikkje tenkt endring av jordbruksområde, alle tiltak vil skje i 
tilknyting til eksisterande bru. Anleggsdrift vil utførast på fyllmasse, og ikkje på land.      

9 Avsluttande kommentar 
Reguleringsplanforslaget omfattar tiltak som er i strid med kommuneplanen sin arealdel i 
Jølster kommune. Området er regulert til bruk og vern av sjø og vassdrag med tilhøyrande 
strandsone, samt LNF-område.  

Vegtilkomsten vil verte betra med utvida veg og gang- og sykkelveg gjennom tiltaket. I tillegg 
vil turistar og lokalbefolkninga få ein stoppestad i eit flott naturlandskap. Det vil verte 
tilrettelagt for mellom anna både fiske og båthamn.  

ROS-analysen og konsekvensutgreiinga har avdekt konsekvensar av tiltaket, både positive og 
negative.  Det er lagt opp til avbøtande tiltak for å gjere tiltaket positivt for fleire interesser, og 
det er i stor grad positiv konsekvens av tiltaket.  

9.1 Avbøtande tiltak  

• Riggområde og anleggsveg bør leggast på fyllingane i vatnet slik at anleggsfasen ikkje 
verkar negativt inn på fulldyrka mark. 
 

• Det må takast omsyn til auren der det let seg gjere i anleggsfasen, jf. KU rådgivende 
biologer AS.   
 

• Ved utfyllingar i vatn er det i dag vanleg å sette ut siltgardin for å hindre at finstoff i 
fyllmassane spreier seg over større område. I dette tilfellet blir det vurdert som ei 
føremon at ein del av finstoffet blir spreidd slik at det kan sedimentere på djupare 
område og ikkje lokalt på dei produktive grunnområda. Det er allereie sedimentert 
mykje finmateriale (leire) på grunnområda på begge sider av brua. 
 

• Det må takast omsyn til at det skal vere låge utgifter knytt til vedlikehald av 
nærmiljøanlegg. Drift og vedlikehald må difor avklarast og planleggast i vidare arbeid. 
Det skal leggjast til rette for fleirbruk i utbygginga.  
  

• Med fokus på fleirbruk vert det viktig å gjennom utforming syte for at dei ulike 
bruksinteressane i minst mogleg grad kjem i konflikt med kvarandre.  
 

• Føresegnene legg opp til at ein unngår høge og dominerande element, særleg på den 
nordlege halvøya, av omsyn til kulturmiljøet på Kjøsnes.  
 

• Det er lagt inn omsynssoner langsmed vasskanten, 70 m inn på land og 100 m ut i 
vatnet. Tilhøyrande føresegner sikrar at det ikkje vert opna for tiltak innanfor 
omsynssonene.    
 

• Det vil bli tilrettelagt for informasjon om kulturmiljø, parkering, snuplass for buss, 
samt opphald for å for å auke attraktiviteten for å stoppe i området.  
 

• Det vert tilrettelagt for gode fiskeplassar for bidra til kommersielt fiske i området.  

 
• Det bør nyttast runde og organiske formar på tiltak, og det tilpasse seg terrenget slik 

at det ikkje vert dominerande i landskapet.   

